КОМИ РЕСПУБЛИКАСА ЮРАЛЫСЬЛӦН
ИНДӦД


«Коми Республикаса олӧмӧ пӧртысь власьт тэчасын Коми Республикаса канму чинъясын уджалысьясӧс командировкаӧ ыстан пӧрадок да условиеяс йылысь» Коми Республикаса Юралысьлӧн 2014 во вӧльгым тӧлысь 18 лунся 124 №-а Индӧдӧ вежсьӧмъяс пыртӧм йылысь

Шуа:
1. Пыртны «Коми Республикаса олӧмӧ пӧртысь власьт тэчасын Коми Республикаса канму чинъясын уджалысьясӧс командировкаӧ ыстан пӧрадок да условиеяс йылысь» Коми Республикаса Юралысьлӧн 2014 во вӧльгым тӧлысь 18 лунся 124 №-а Индӧдӧ татшӧм вежсьӧмъяс:
Коми Республикаса олӧмӧ пӧртысь власьт тэчасын Коми Республикаса канму чинъясын уджалысьясӧс командировкаӧ ыстан пӧрадок да условиеяс йылысь положениеын, мый вынсьӧдӧма Индӧдӧн (содтӧд):
а) 3 пунктса  3 абзац гижны тадзи:
«Сӧгласуйтӧм вылӧ сетӧм служебнӧй запискасӧ видлалӧны сійӧс сетан лунсянь 2 уджалан лунысь оз дырджык кадколастӧ, мыйлӧн бӧртасъяс серти тайӧ жӧ кадколастӧ примитӧны сӧгласуйтӧм либӧ сӧгласуйтӧмын ӧткажитӧм йылысь помшуӧм. Администрация бӧръя помшуӧмсӧ юӧртӧ тайӧ Положениеса 2 пунктлӧн 1-3 пунктувъясын пасйӧм лӧсялана мортлы бӧръя помшуӧм примитан лунӧ.»;
б) 4 пунктса 6 абзац гижны тадзи:
«Сӧгласуйтӧм вылӧ сетӧм служебнӧй запискасӧ видлалӧны сійӧс сетан лунсянь 2 уджалан лунысь оз дырджык кадколастӧ, мыйлӧн помшуӧмъяс серти тайӧ жӧ кадколастӧ примитӧны сӧгласуйтӧм либӧ сӧгласуйтӧмын ӧткажитӧм йылысь помшуӧм. Администрация бӧръя помшуӧмсӧ юӧртӧ лӧсялана мортлы бӧръя помшуӧм примитан лунӧ.»;
в) 6 пунктын:
медводдза абзацын «Россия Федерацияын» кывъяс вежны «Коми  Республикаын» кывъясӧн;
1 пунктулын «Коми Республикаса Юралысьӧс командировкаӧ ыстігӧн» кывъяс вежны «командировкаӧ ыстігӧн» кывъясӧн;
г) 7 пункт гижны тадзи:
"7. Командировочнӧй эскӧданпассӧ кырымалӧ:
1) Коми Республикаса Юралысьӧс вежысьӧс, Коми Республикалӧн Веськӧдлан котырса Веськӧдлысьӧс, Коми Республикалӧн Веськӧдлан котырса Веськӧдлысьлысь вежысьясӧс, Коми Республикаса Веськӧдлан котырӧ пырысьясӧс, кодъяс уджалӧны уджсикас серти пыр подув вылын, Администрацияса Юрнуӧдысьӧс, Коми Республикаын асшӧр уджалысьяслысь инӧдъяс торъя дорйысьӧс, Коми Республикаын морт инӧдъяс торъя дорйысьӧс командировкаӧ мӧдӧдігӧн – Коми Республикаса Юралысь либӧ сыӧн уполномочитӧм морт; 
2) Россия Федерацияса Президент бердын Коми Республикаӧс пыр петкӧдлысьӧс, Россия Федерацияса Рытыв-Войвыв дінмуын Коми Республикаӧс петкӧдлысьӧс, Коми Республикаса олӧмӧ пӧртысь мукӧд власьт органса (министерствоясса, службаясса, агентствоясса, комитетъясса, веськӧдланінъясса, инспекцияясса) юрнуӧдысьясӧс, Коми Республикаса Юралысьӧн артмӧдӧм Коми Республикаса канму органъясса юрнуӧдысьясӧс командировкаӧ мӧдӧдігӧн – лӧсялана канму органса юрнуӧдысь.»;
д) содтыны татшӧм сюрӧса 71 пункт:
"71. Коми Республика сайӧ служебнӧй командировкаӧ Коми Республикаса чина мортӧс ыстӧны командировочнӧй эскӧданпас оформиттӧг.»;
е) 9 пунктса 4 абзац гижны тадзи:
«Россия Федерация сайӧ командировка йылысь сетӧм служебнӧй записка видлалӧны сійӧс сетан лунсянь 5 уджалан лунысь оз дырджык кадколастӧ, мыйлӧн бӧртасъяс серти тайӧ жӧ кадколастӧ примитӧны сӧгласуйтӧм йылысь либӧ сӧгласуйтӧмын ӧткажитӧм йылысь помшуӧм. Коми Республикалӧн Веськӧдлан котырса Веськӧдлысьӧн,  Коми Республикалӧн Веськӧдлан котырса Веськӧдлысьӧс курируйтысь вежысьӧн либӧ Администрацияса Юрнуӧдысьӧн лӧсялӧмӧн Россия Федерация сайӧ командировка йылысь сӧгласуйтӧм служебнӧй запискасӧ мӧдӧдӧны Коми Республикаса Юралысьлы сійӧс сӧгласуйтан лунсянь ӧти уджалан лунӧн бӧръя помшуӧм примитӧм вылӧ. Коми Республикаса Юралысь примитӧ бӧръя помшуӧмсӧ сӧгласуйтӧм служебнӧй записка воан лунсянь 3 уджалан лунӧн. Примитӧм бӧръя помшуӧмӧн Администрация  тӧдмӧдӧ тайӧ Положениелӧн 2 пунктса 1-3 пунктувъясын да 4 пунктын индӧм колана мортӧс бӧръя помшуӧм примитан лунсянь 3 уджалан лунӧн.».
2. Тайӧ Инӧдыс вынсялӧ сійӧс кырымалан лунсянь.

